
Àҕûñ ÷åìïèîí. 
Êөðäөðүү êóîһàðûëûííà!

ХИФУ хамаандата Россияҕа бастаата 

Челябинскайга студеннар дуобакка Россия үрдүнэн ба-
стыыр иһин күрэхтэһиилэрэ ыытылынна. Онно М. К. Ам-
мосов аатынан Хотугулуу Илиҥҥи федеральнай универси-
тет хамаандата бастаата.

Хамаанда састаабыгар 
Игорь Пономарев, Валентин 
Орлосов, Альбина Большако-
ва, Дайаана Кондратьева оон-
ньоотулар.

Онтон биирдиилээн түмүккэ 
Альбина Большакова бастаа-
та, Дайаана Кондратьева уон-
на Игорь Пономарев үһүс бу-
оллулар.

Николай Кычкин кэриэһигэр 
Бу күннэргэ Дьокуускайга Россия үтүөлээх тренерэ Нико-

лай Николаевич Кычкин кэриэһигэр 100 харахтаах дуобак-
ка Бүтүн Россиятааҕы турнир саҕаланна.

Хаһан баҕарар буолары-
ныы, бэйэ дьиэтигэр-уотугар 
ыытыллар күрэхтэһиигэ 
күүстээхтэр бары кытталлар. 
Ол курдук, бу турнирга Ма-
трена Ноговицына, Гаврил Ко-
лесов, Тунаара Федорова, Ан-
дрей Федотов, Иван Токуса-
ров, Николай Стручков, Нико-

лай Гуляев, Сандаара Апро-
симова, Айсен Егоров уо. д.а. 
оонньууллар. Ону тэҥэ Россия 
атын регионнарыттан ааттаах-
суоллаах дуобатчыттар баал-
лар.

Күрэхтэһии олунньу 
24 күнүгэр түмүктэнэр.

Роман Дмитриев 75 сыла киэҥник 
бэлиэтэниэ 

Кулун тутар 7 күнүгэр олимпийскай чемпион Роман 
Дмитриев төрөөбүтэ 75 сылын туолар. Бу бэлиэ түгэн 
далааһыннаахтык ыытыллара күүтүллэр.

Холобур, төрөөбүт 
Эдьигээнин оройуонугар 
2024 сыл — Роман Дмитри-
ев сылынан биллэрилли-
битэ. Эдьигээннэр биллии-
лээх биир дойдулаахтарын 
туһунан спектакль туруору-
охтара.

Дьокуускайга Роман Дми-
триев аатынан уулуссаҕа уон-
на Олимпийскай эрэл учили-
щетыгар өрөмүөн үлэлэрэ 
ыытыллаллар. Оскуолаларга 
Саха сириттэн бастакы олим-
пийскай чемпионна анаммыт 
аһаҕас уруоктар тэриллэл-
лэр. Эдэр ситиһиилээх спор-
тсменнарга Роман Дмитриев 
аатынан биир кэмнээх хар-
чынан көмөлөр туттарыллы-
ахтара.

Кулун тутар саҥатыгар 
Р. М. Дмитриевкэ анал-
лаах Бүтүн Россиятааҕы 
научнай-практическай кон-

ференция буолуоҕа. Итиэн-
нэ үгэс быһыытынан көҥүл 
тустууга эдэрдэргэ норуот-
тар икки ардыларынааҕы тур-
нир ыытыллыа. Тренердэр 
республикатааҕы конкурстара 
тэриллиэ. Ону тэҥэ Роман Ми-
хайлович 75 сылынан обще-
ственность кэриэстэбил киэһэтэ 
буолуоҕа.

«Дьулурҕан».

Аллараа Бэстээххэ бэртээхэй спорт уораҕайа 
тутуллан, ханнык баҕарар улахан таһымнаах 
күрэхтэһиини тэрийэн ыытарга кыахтар 

үөскээтилэр. Кылгас кэм иһигэр аҥардас көҥүл 
тустууга Н. Н. Тарскай кэриэһигэр Саха сирин 
биирдиилээн уонна хамаанданан бастыыр 
иһин чемпионата, Дальнай Восток 24-гэр диэри 
саастаахтарга күрэхтэһиитэ уонна Дальнай Восток 
улахан дьоҥҥо чемпионата тэрилиннилэр.

чемпионнаата. Герман, этэргэ 
дылы, «билигин даҕаны буораҕа 
кураанах эбит».

Уоннааҕы ыйааһыннарга 
сылыктааһын туолла. Уолаттар-
быт эрэли түһэн биэрбэтилэр.

Билигин, биһиги республи-
кабыт тустууга хамаандатыгар 
көлүөнэлэр солбуйсуулара бара 
турар. Онуоха талааннаах, ты-
ыппалаах ыччаттар күөрэйэн 
тахсан иһэллэриттэн киһи үөрэр 
эрэ. Холобур, 19 саастаах Игорь 
Матвеев (тренерэ П. С. Иванов) 
күрэхтэһииттэн күрэхтэһии ах-
сын сайдан, күүһүрэн иһэр. 
Кини финалга республика чем-
пиона Дьулусхан Тотоновы 
3:2 ахсаанынан хотто. Итиэннэ 
улахана дьон түһүлгэтигэр ба-
стакы дьоһун кыайыытын су-
рунна.

Ити курдук бу түһүлгэҕэ 
Амма ыччата Андрей Мидловец 
(тренер Г. С. Игнатьев) үчүгэй 
өйдөбүлү үөскэттэ. Кини фи-
налга тахсар иһин тустууга То-
тоновка олох тэҥ киирсиигэ са-
бырыйтарда. Киһи эмиэ эрэ-
нэр тустууга үүнэн эрэр. Сэмэ-
эр кэтэһэбит.

Ыйааһыннарыгар кыайыы-
лаахтарынан буоллулар: Алек-
сей Копылов (57 кг), Александр 
Авелов (61 кг), Игорь Матве-
ев (65 кг), Олег Фомин (70 кг), 
Станислав Свинобоев (74 кг), 
Герман Устинов (86 кг), Ньур-
гун Сергин (92 кг), Никита Со-
фронов (97 кг) — бары Саха 
сирэ уонна буряттар Тумэн Бо-
диев (79 кг), Балдан Цыжипов 
(125 кг).

Дьэ онон, били «Саха сирэ — 
Бурятия» диэн күрэстэһиннэрэ 
сатыыр санаабытыгар, бу 
күрэхтэһиигэ 8:2 ахсаанынан 
кыайдыбыт диэххэ сөп.

«Саха сирэ — Бурятия» 
көрсүһүү салҕанар. Аны аны-
гыскы ыйга Улан-Удэҕэ «Бай-
кал Оупен» норуоттар икки 
ардыларынааҕы турнирга 
көрсүөхтэрэ. Онно дьэ, хайдах 
буолар?

Петр ПАВЛОВ.

Быйылгы тустууга Бурятия 
Республикатыттан, Хабаров-
скай, Приморскай кыраайдар-
тан, Еврейскэй автономнай уо-
куруктан, Амурскай уобаластан 
уонна Саха Республикатыттан 
барыта 103 бөҕөс күөн көрүстэ. 
Кылаабынай судьуйанан Руслан 
Мухамединов (Благовещенскай) 
үлэтээтэ.

Манна, ыалдьыттарбытыт-
тан буряттар эрэ үчүгэйдик 
оҥостон, балайда күүстээх са-
стаабынан кэлбиттэрин санатар 
тоҕоостоох.

Былырыын Улан-Удэҕэ ыы-
тыллыбыт маннык күрэхтэһиигэ 
Саха сирэ 7 чемпионнаммы-
та: Айаал Белолюбскай (57 кг), 
Дьулусхан Тотонов (65 кг), Олег 
Фомин (70 кг), Станислав Сви-
нобоев (74 кг), Ньургун Сер-
гин (92 кг), Максим Толма-
чев (97 кг), Никита Хабаров 
(125 кг). Быйыл ити көрдөрүү 
куоһарылынна, бөҕөстөрбүт 
8 кыһыл көмүс мэтээли ылары 
ситистилэр.

Билиҥҥи кэмҥэ биһиги 
наһаа эрэнэ кэтэһэр тустуукпут 
Лев Павлов (тренерэ Н. Р. Да-
нилов) быйылгы сылга кии-
рэн баран үһүс күрэхтэһиитэ. 
Кини Л. Ашеины, республика 
быйылгы чемпиона У. Ивано-
ву кыайталаан баран, финалга 
Алексей Копыловы хайдах кы-
айарга күлүүһү сатаан булбата. 
Онон иккис миэстэлэннэ. Ол да 
буоллар, Лев — санаатын күүһэ, 
бэйэтигэр эрэлэ, кыайыыга дьу-
луура ситтэҕинэ уонна күүс-уох 
өртүнэн сайыннаҕына, бастыҥ 
бөҕөс буолар кыахтаах. Барыта 

бэйэтиттэн тутулуктаах.
Киниэхэ бу сезоҥҥа Россия 

23-гэр диэр күрэхтэһиитигэр 
ситиһиилээхтик кыттан, дойду 
сүүмэрдэммит хамаандатыгар 
киирэр сыал-сорук турар буолу-
охтаах. Биһиги Левкэ эрэнэбит!

Бу чемпионат иннинэ тут-
туна соҕус сылыктааһын 
оҥоһуллубутугар, билиҥҥи ту-
руктан аттаран таһааран, ор-
дук 57, 65, 70, 74, 92, 97 кг 
ыйааһыннарга суоттаммып-
пыт. Оннук да буолла. «Парус» 
көбүөрүгэр ордук Александр 
Авелов (тренерэ Б. Г. Яковлев) 
көрөөччүлэрин үөртэ. Кини 
түөртэ туһунна уонна бары-
тыгар кыайыыны ситистэ. Ба-
стаан бэйэтин киһитэ Н. За-
болоцкайы хотон баран, утуу-
субуу Бурятия бөҕөстөрүн Бо-
рогшоновы, Бальжинимаевы, 
Дамдиновы кыайталаан, ыал-
дьааччыларын сэргэхситтэ. Бу 
сүрдээх тыҥааһыннаахтык бар-
быт хапсыһыыларга Александр 
бэйэтин кытаанах характерын, 
кыайыыга дьулуурун көрдөрдө. 
Итиэннэ 61 киилэҕэ Саха сири-
гэр бастыҥ буоларын өссө төгүл 
итэҕэттэ.

Ити курдук, бастаан утаа 
билгэлээһиҥҥэ 86 киилэҕэ Бу-
янто Шадапов бастыыра буо-
луо дии санаабыппыт. Ол эрээ-
ри, кылгас тохтобул кэнниттэн 
көбүөргэ иккистээн эргиллибит 
норуоттар икки ардыларынааҕы 
кылаастаах спорт маастара 
Герман Устинов буряты бэйэ-
тин таптаан туттар албаһыгар 
түбэһиннэрэн, кылбар кыайыы-
ны ситистэ уонна бу ыйааһыҥҥа 

Ñààõûìàò ñàéäûà äóî?
Ил Дархан кубогын кэнниттэн санаалар 

Быйыл Ил Дархан саахымакка 2-с кубогар — 
Россия кубогын этабыгар 57 киhи 
кытынна, саамай эдэр 11, саамай кырдьаҕас 

80 саастаахтар. Дойдубут 12 регионуттан алта 
гроссмейстер, биир норуоттар икки ардыларынааҕы 
маастар, биир ФИДЕ маастара кытыннылар. Онон 
кыттааччы ахсаана арыый элбээтэ.

Сыллата «саахымат үлэтин 
тэрийиигэ ситиhиилээх муни-
ципальнай тэриллии» диэн ре-
спубликанскай конкурс ыытыл-
лара буоллар, улуустар уон-
на нэhилиэктэр баhылыктарын 
өттүттэн сөптөөх болҕомто, 
үбүлээhини булуу баар буолуо 
этэ.

Үс түhүмэхтээх күрэххэ — 
бастаан нэhилиэктэргэ түөлбэ-
лэринэн хамаанданан (икки уол + 
биир кыыс оҕолор, икки эр киhи+ 
биир дьахтар, үc бэтэрээн), онтон 
нэhилиэктэр икки ардыларыгар, 
түмүккэ зоналарынан улуустар 
икки ардыларыгар.

Итиэннэ улуустарга төhө 
күрэхтэhии оҥоhуллубута, төhө 
киhи кыттыбыта, төhө спор-
тивнай разрядтаах спортсмен-
нар үүммүттэрэ учуоттаныах-
таах. Улуустар икки ардылары-
гар табаарыстыы көрсүhүүлэри 
сөргүтэр уолдьаста. Маны 
өрөспүүбүлүкэ физическэй 
култуураҕа уонна маассабай 
спорка управлениета иилээн-
саҕалаан ыытара буоллар.

Сыл аайы саҥа тутуллан 
үлэҕэ киирэр орто уонна спор-
тивнай оскуолаларга олохтоох 
баhылыктар, улуус дьаhалтатын 
спорка уонна үөрэххэ салаа-
лара саахыматтары, саахымат 
чаhыыларын, көрдөрөн үөрэтэр 
пособиелары бэлэх ууналлара 
хайҕаллаах эрэ дьыала буолуо 
этэ.

Өрөспүүбүлүкэ физическэй 
култуураҕа уонна успуорка 
министиэристибэтэ — саахымат 
олимпийскай көрүҥнэргэ киир-
бэтин иhин сөптөөх болҕомто 
уура сатаабат.

«Саха сиригэр саахымат 
2025–2034 сс. сайдыытын кон-
цепцията» республикатааҕы 
программа оҥоhуллара уол-
дьаста. Ылыныллыа да, элбэх 
утумнаах үлэлэр ыытыллыах-
тара, оҕо араҥатын киэҥник ха-
быы буолла да, оччоҕо үрдүк 
таhымнаах ситиhиилэр баар бу-
олаллара саарбахтаммат.

Петр ЯКОВЛЕВ, 
үлэ бэтэрээнэ.
Петр ПАВЛОВ 
хаартыскаҕа түһэриитэ.

куоракка Анатолий Карпов аа-
тынан Саахымат оскуола-
лара аhыллыбыттара, кэккэ 
ситиhиилэр кэлитэлээн испит-
тэрэ. Удачнайга, саахымакка 
уhуйуллубут Сергей Павлов, На-
дежда Хармунова (Костина) би-
лигин республика таhыгар оло-
рор гроссмейстерскай бааллаах 
норуоттар икки ардыларынааҕы  
маастардар бааллара. Бу тренер-
дэр көhөннөр, сөптөөх солбук 
оҥоhуллубакка, Удачнай оску-
олатын уота-күөhэ умуллунна. 
Онтон киин куорат оскуолатын 
Карпов аатын ыйар дуоската 
олох да көтүрүллүбүтэ, тренер 
ставката сарбыллыбыта.

Оҕо айымньытын дьиэтэ сыл 
аайы балаҕан  ыйын 1 күнүгэр 
эрэ электроннай сайаапкала-
ры ылар уонна ылыыны тохто-
тор. Онно киирбит үс сүүсчэкэ 
сайаапкалартан үс гыммыт би-
ирин кыайбаты эрэ толорор. 
Дьиҥинэн, саахымакка үөрэтэр 
отделениелардаах кырата түөрт 
ДЮСШ баар буолуон сөп этэ. 
Дьокуускайга бастакы прези-
деммит Михаил Николаев ааты-
нан саахымакка СДЮШОР тэ-
риллиэн да син этэ.

Саахымат 
сайдыытын 
концепцията 
оҥоhуллара 
уолдьаста 

Сахабыт сирин улуустарын 
оҕолоро саахымакка дьарык-
тара быстар мөлтөх. Маныаха 
улуустарга ДЮСШ 2–3 тренер 
ставкалаах саахымат отделени-
еларын аhыахха наада. Тиксигэ 
«Арктическай саахымакка Ана-
толий Карпов аатынан спортив-
най оскуола» тэриллэрэ уонна 
кэнэҕэскитин «Арктика саахы-
мата» аан дойдутааҕы турнир 
ыытыахха син буолуо.

Саха сиригэр рейтиннээх са-
ахыматчыт ахсаана баара-суоҕа 
биир тыhыынча үс сүүстэн тахса 
эрэ. Бу, букатын кыра көрдөрүү. 
Улуустарга рейтиннээх саахы-
матчыт ахсаана аҕыйах, онтон 
хотугу улуустарга тарбахха эрэ 
баттанар.

лар ситиhиилэрэ эбиллэ турар. 
Оҕолорго, оҕолор саахыматта-
рыгар үбү угуу — кэнэҕэскини 
үбүлээhин буолар диэн сыал ту-
руоран, кинилэр уонтан тахса-
лыы сыллаах үлэлэрэ түмүктээх 
буолуталыыр. Арай, ХХ үйэ са-
ахымакка вундеркинда Роберт 
Фишер эрэ тоҕус сыллаах дьа-
рык түмүгүнэн үрдүкү чыпча-
алга үктэммитэ.

Михаил Николаев 
аатынан 

спортивнай 
оскуоланы 
тэрийиэххэ 

Оҕо саахыматынан 
4–5 сааhыттан дьиэтигэр дьа-
рыктанара төрөппүттэртэн ир-
дэнэр. Бэйэлэрэ үөрэппэт бу-
оллахтарына, чугас аймах 
киhилэрэ разрядтаах саахымат-
чыт дьарыктыан наада. Оҕоҕо 
сүүс төгүл этиэххэ наада, он-
тон кини 101-с төгүлгэ өйүгэр 
хатыаҕа. Ол эрээри, 7 саастаах 
оскуола үөрэнээччитэ дьарык 
саҕалыыра хойутааhын буолба-
тах. 12 саастаах талааннаах оҕо 
дьарык саҕалаан спорт мааста-
рыгар кандидат разрядтаах тэҥ 
саастааҕын үс-түөрт сылынан 
куотуон сөп. Талааннаах оҕону 
кыра сааhыгар булуу алма-
ас көстөрүгэр тэҥнээх. Аны бу 
оҕону дьаныардаахтык эрчийэн 
саахымат бриллианын курдук 
чочуйан оҥоруу — таhымнаах 
тренери булууну, элбэх сыраны, 
үбүлээhини ирдиир.

Саахымат тренердэрэ ставка-
лаах ДЮСШ республикаҕа олох 
ахсааннаах, киин куоракка олох 
суох — онтон оҕолору дуобакка 
эрчийэр үстүү тренер ставкала-
ах үс ДЮСШ баар. Онон дуобак-
ка ситиhии кэлэрэ, оҕолор киэҥ 
араҥаларын хабыыга сытар уон-
на таhымнаах тренердэр баал-
лар итиэннэ федерация өттүттэн 
сөптөөх үбүлээhин оҥоhуллар. 
Республика дуобакка чемпиона-
тыгар кэлэр оҕолор ахсааннара, 
саахыматчыт оҕолордооҕор үс 
төгүл элбэх.

Үйэ саҕаланыытыгар Удач-
най куоракка уонна 2006 с. киин 

кытта тэҥнэhэн, «Аптарытыат-
тарга суоhааччы» анал бириис 
хаhаайына буолла.

«Үрдэл» пааркаҕа мо-
сквичтар Галина Струтин-
ская уонна Александр Яки-
менко муус оҥоhук саахыма-
тынан “чаҕылҕан” оонньууга 
тэҥнэстилэр. Турниры тэрийии 
үрдүк таhымнаахтык ааста диэн 
ыалдьыттарбыт астынан сыана-
лаатылар.

Сайдыы өйөбүлтэн, 
көмөттөн 

тутулуктаах 
Бу турнир бэйэбит саахы-

матчыттарбыт үрдүк таhымҥа 
тахсаллара чугаhа суоҕун өссө 
төгүл туоhулаата дии саныыбын. 
Аҕыйах локальнай ситиhиилэр 
систематическайга кубулуйал-
лара ыраах.

Аан дойду уонна Россия 
таhымнарыгар улахан ситиhии 
кэлэрэ аҕыйах сыл иhигэр 
күүтүллүбэтэ баар чахчы. Элбэх 
саахыматчыт маннык таhымнаах 
күрэхтэһиигэ урут кыттыбатах-
тарын, бу турнир хааччыйда 
уонна «Азия оҕолоро» оонньуу-
ларга кыттар Саха сирин хама-
андатын чилиэннэригэр бэлэм-
нэнии өссө биир түhүмэҕинэн 
буолла. Онон Ил Дархан Кубога 
салҕанара хайҕаллаах дьыала.

Бу күрэхтэhии спортивнай 
разрядтар нуормаларын толо-
рорго чугас рейтиннээх саахы-
матчыттарга (ол эбэтэр, спорт 
маастарыгар кандидат, ФИДЕ 
маастара) туhалаах буолара 
саарбаҕа суох. Ол курдук, оон-
ньоммут партиялар хаачыстыба-
ларын үөрэтиэхтэрэ. Бары пози-
циялар, дебюттар, саҥа идеялар 
ырытыллыахтара.

Онтон үрдүк таhымнаах 
cаахыматчыты бэлэмниир уон-
на эрчийэр үлэ республика бы-
лаастарын өйөөhүнэ суох кыал-
лыбата — олохпут чахчыта. Та-
тарстан, Калмыкия уонна Бу-
рятия республикаларын салал-
талара анал дьаhаллары ылы-
нан, өр кэм устата сыралаhан 
үлэлээннэр, саахымакка ха-
стыы да гроссмейстердаахтар. 
Башкортостаҥҥа эмиэ гросс-
мейстер баар. Биhиэхэ дуобак-
ка гроссмейстердар ахсааннара 
эбиллэ турар. Онтон саахымат-
чыттарга маастардар ахсаанна-
ра эрэ улаатыаҕа…

Гроссмейстер нуорматын то-
лоруу саахыматчыттарга олус 
эдэримсийдэ. Урут 40 саастаах 
киhи гроссмейстер буолара, ол 
билигин симэлийдэ. Манна ор-
дук Кытай уонна Индия была-
астара государственнай өйөбүл 
оҥорон, дьаныардаахтык 
үлэлииллэр. Ол иһин профес-
сиональнай спорка ити дойду-

Бастакы туурга үрүҥнэринэн 
оонньообуттар Василий Рома-
нов Сургут куораттан кэлбит 
гроссмейстер Алексей Придо-
рожнайы уонна Игорь Прото-
дьяконов Саратовтан сылдьар 
Россия-2023 чемпионкатын, 
гроссмейстер Баира Кованова-
ны хоттулар. ХИФУ студена На-
ходкин Николай гроссмейстер 
Галина Струтинскаяны кыт-
та тэҥнэстэ.

Иккис туурга үөрэнээччи 
Артур Васильев ыччаттарга 
аан дойду чемпиона, норуоттар 
икки ардыларынааҕы маастар 
Алексей Гребневы (Тольятти) 
кытары тэҥнэстэ.

Пенза гроссмейстера Дми-
трий Кокарев маастар-кылаас 
ыытан баран, 28 киhиэхэ биир-
дэ оҥоhуллар сеанс ыыппыты-
гар, Мирнэй үөрэнээччитэ Вла-
дислав Томскай кыайыыны си-
тистэ. Салгыы да кыра соһуччу 
түмүктэр буолуталаатылар.

Үһүс туурга Дмитрий Его-
ров Г. Струтинскаяны хот-
то, төрдүскэ Струтинская аны 
үөрэнээччи Айрат Декембаевка 
хоттордо, Алексей Гребневтан 
үөрэнээччи Владислав Жирков 
очукуо аҥаарын ылла. Бэhис ту-
урга ФИДЕ маастара Олег Рыч-
ков Денис Назаровтан хотторуу 
хомолтотун биллэ. Алтыс туур-
га Баира Кованова Жирков Вла-
диславка кыайтарда. Струтин-
ская сэттис туурга Юрий Родио-
новка, онтон Олеся Моисееваҕа 
хоттортоото, бүтэhик туур-
га Владимир Макаровтыын 
тэҥнэстэ. Ити курдук тохсус ту-
урга Дмитрий Кряквин уонна 
Дмитрий Егоров тэҥнэстилэр.

Артур Слепцов — 
аптарытыаттарга 

суоһааччы 
Кубок кыайыылааҕынан 

7 очукуолаах Дмитрий Кокарев 
(Свердловскай) буолла, киниэхэ 
коэффициенынан баhыйтарбыт 
Алексей Гребнев иккис миэ-
стэни ылла. Түөрт киhи 6,5-дыы 
очукуоланнылар. Онуоха коэф-
фициенынан баhыйан Дмитрий 
Кряквин (Доннааҕы Ростов) 
үhүс буолла. Төрдүс Алексей 
Придорожнай, бэhис Олег Рыч-
ков (Владивосток), Дмитрий 
Егоров алтыс буолуталаатылар. 
Алталыы очукуолаах Владис-
лав Жирков ахсыс, Айсен Мест-
ников онус буоллулар.

Гроссмейтердар маастар-
кылаастары уонна биирдэ 
оҥоhуллар сеанстары ыытты-
лар. Таатта улууhуттан сыл-
дьар Артур Слепцов гросс-
мейстердары кытта сеанстар-
га ситиhиилээхтик кытынна. 
Кини Дмитрий Кряквины хо-
тон, Алексей Придорожнайы 

«азия оҕолоро» оонньуу «азия оҕолоро» оонньуу 

Георгий Балакшин: 

«Àçèÿ îҕîëîðóãàð» êûòòûû 
 óëàõàí ýïïèýòèíýñ» 

«Азия оҕолоро» 
норуоттар икки 

ардыларынааҕы 
спортивнай оонньуулары 
көрсө 1996 сыллааҕы 
бастакы тэрээһин 
дьоруойдарын 
кытта сэһэргэһиини 
салгыыбыт. Бүгүн 
биһиэхэ ол бастакы 
оонньуу боксаҕа 
күрэхтэһиитин 
кыайыылааҕа, спорт 
үтүөлээх маастара, Ил 
Түмэн депутата Георгий 
Балакшин ыалдьыттыыр.

— Георгий Русланович, эн 
1996 сыллаахха ыытыллыбыт 
«Азия оҕолоро» оонньуулар-
тан кынаттанан тахсан, ула-
хан спорка ситиһиилэммитиҥ. 
Баһаалыста, ол кэми санаан 
ылыахха эрэ.

—1996 сыллааҕы “Азия 
оҕолоро” оонньуу — бэйэ-
тин кэмигэр улахан таһымнаах 
күрэхтэһии этэ. Тус бэйэм ити 
оонньууларга кыттыым — но-
руоттар икки ардыларынааҕы 
таһымҥа бастакы сүрэхтэниим 
этэ. Ол иннинэ Дальнай Вос-
ток федеральнай уокурук уон-
на Россия күрэхтэһиилэригэр, 
үөрэнээччилэр спартакиадала-
рыгар эрэ кыттыбытым.

Ол бастакы оонньууларга 
аҕыс дойду спортсмен оҕолоро 
кэлэн күрэхтэспиттэрэ. Мин сэ-
рэбиэйим үчүгэй соҕус этэ. Ба-
стакы эргииргэ бэйэм хамаан-
дам уолун Дмитрий Ушкановы 
кыайбытым. Онтон финалга бу-
рят уолун баһыйбытым. Ылан 
көрдөххө, «Азия оҕолоро» — 
комплекснай спартакиада кур-
дук, спорт элбэх көрүҥэр биир 
кэлим күрэхтэһии буоллаҕа. 
Биһиги санаабытыгар, оонньуу-
лар ыытыллар таһымнара улахан 
этилэр. Онно хамаанда састаа-
быгар киирии, ситиһиилээхтик 
кыттыы — барыта улахан эп-
пиэтинэс, бэйэ бодотун тарды-
ныы этэ.

Уопсайынан, бу оонньуу-
лары төрүттээбит биһиги ре-
спубликабыт бастакы президе-
нэ Михаил Ефимович Никола-
ев инникини өтө көрөн, кэскил-
лээх санааны ылынан, бу «Азия 
оҕолоро» тэриллибит эбит дии 
саныыбын. Онтон бастакы Аан 
дойдутааҕы оҕолор оонньуула-
ра икки сылынан — 1998 сыл-
лаахха Москваҕа буолбуттара. 
Онон оҕолор спортивнай оон-
ньууларын тэрийэн ыытыы иде-
ятын биһиги Михаил Ефимо-
вичпыт саҕалаабыта диэххэ сөп.

Ол 1996 сыллаахха, «Азия 
оҕолорунан» сибээстээн манна, 
куоракка улахан бырааһынньык, 
үөрүү-көтүү буолбута. Оон-
ньуулары үөрүүлээхтик 
түмүктээһиҥҥэ кыайыылаах-
тар парадтара тэриллибитэ. 
Концерт буолбута, аан дойду-
га биллэр «Бони М» бөлөх кыт-

тыбыта. Ол барыта биһиэхэ — 
оҕо дьоҥҥо наһаа үчүгэй, сыр-
дык, хаһан да умнуллубат үтүө 
өйдөбүллэри үөскэппитэ.

Оонньууларга бэлэмнэнии 
эмиэ бэйэтэ ураты этэ. Биһиги 
икки анал үөрэтэр-эрчийэр 
түмсүүгэ кыттыбыппыт. Холо-
бура, түмсүү кэмигэр уонна ити 
оонньууларга тренердэринэн 

биир дойдулаахтарым: Артур 
Иннокентьевич Пахомов, Ва-
силий Афанасьевич Тыасытов, 
Иван Васильевич Степанов ба-
аллара. Биһигини кинилэр көрө-
истэ, бэлэмнии сылдьыбыттара.

— Боксёрдар бастакы оон-
ньууларга хайдах кыттыбыт-
тарай?

бурга буолаллар. Ити оонньу-
уларга биһиги бэйэбит төрүт 
көрүҥмүтүн — мас тардыһыыны 
киллэрэргэ үлэлэһэ сылдьабыт.

—«Азия оҕолоруттан» 
үүнэн-сайдан тахсыбыт киһи, 
бу оонньуулар суолталарын 
хайдах быһаарыаҥ этэй?

— Михаил Ефимович бу оон-
ньуулары биир кэмнээх эрэ бу-
олбакка, салгыы өссө сайдан, 
тэнийэн, кэҥээн тахсарын өтө 
көрөн тэрийбитэ. Ол курдук, 
«Азия оҕолоро» син эмиэ Олим-
пиада курдук, түөрт сылга биир-
дэ ыытыллар улахан таһымнаах 
күрэхтэһии буолла. Оонньуу су-
олтатын туһунан эттэххэ, ба-
статан туран, биһиги бэйэбит 
талааннаах спортсменнарбытын 
булан таһаарабыт.

Иккиһинэн, «Азия оҕолоро» 
аҥардас спортивнай эрэ инфрак-
структура буолбатах — уопсай 
куорат, республика сайдыыта. 
Холобур, спорт саалалар тутул-
лаллар, суоллар оҥоһуллаллар, 
тупсарыы тэриллэр. Куорат 
сыл ахсын сайдан, тупсан иһэр. 
Аҥардас «Азия оҕолоро» ыы-
тылларынан эрэ диэн буол-
батах. Үлэ сыллата былаан 
быһыытынан ыытыллар.

— Көрсүһүүбүт түмүгэр, 
билигин Ил Түмэн Государ-
ственнай мунньаҕар физичес-
кэй култуураны уонна спорду 
сүрүннүүр комитет салайаач-
чытын быһыытынан үлэҕин 
кылгастык билиһиннэр эрэ.

— Былырыын күһүн та-
лыллан баран үлэбитин тута 
саҕалаабыппыт. Ол курдук, 
бастакы сессия кэнниттэн 
Москваҕа бара сылдьыбытым. 
Онно туһааннаах салайааччыла-
ры кытта көрсөн, билсэн, салгыы 
бииргэ хайдах үлэлиирбитин 
быһаарсыбыппыт. Патриоти-
ческай иитиигэ анаан Госу-
дарственнай Дума ити боппу-
руоска комитетын көһө сыл-
дьар мунньаҕын манна, Дьоку-
ускайга ыытарга былаанныы-
быт, кэпсэтиилэр ыытылла ту-
раллар. Биһиги республикабыт 
патриотическай иитиигэ сокуо-
ну биир бастакынан ылыммыта. 
Ону тэҥэ биллиилээх биатло-
нист, билигин Госдума депутата 
Антон Шипулины кытта көрсөн 
кэпсэппиппит.

Сэһэргэстэ Петр ПАВЛОВ.

“Дьулурҕан” досьета: 
Георгий Русланович Балакшин 1980 сыллаахха Ленинскэй 
(билиҥҥинэн Ньурба) оройуонугар төрөөбүтэ. Боксанан 
9 сааһыттан дьарыктанар, тренерэ — РФ, СР үтүөлээх 
тренерэ А. И. Пахомов.
“Азия оҕолоро” норуоттар икки ардыларынааҕы 1-кы 
спортивнай оонньуу кыайыылааҕа, Россия алта (2000–
2003, 2006, 2007 сс.), Европа үс (2002, 2004, 2006) төгүллээх 
чемпиона, аан дойду-2001 чемпионатыгар үһүс миэстэлээх, 
Пекиннээҕи-2008 Олимпиада боруонса призера.
Спорт үтүөлээх маастара. Ньурба улууһун бочуоттаах 
гражданина, 2013–2016 сс. СР физическэй култуураҕа уонна 
спорка министрин бастакы солбуйааччы, 2016–2018 сс. 
министр, СР Ил Дарханын сүбэһитэ, Ил Түмэн депутата. 

— Саха сириттэн Стас По-
тапов, Степан Лебедев уонна 
мин бэйэбит ыйааһыммытыгар 
бастаабыппыт. Бок-
са күрэхтэһиитэ «Кыайыы 
50 сыла» Спорт дыбарыаһыгар 
буолбута.

Манна даҕатан эттэх-
хэ, эмиэ Михаил Ефимович 
көҕүлээһининэн Дьокуускай-

га спорт тутуулара: ити Дыба-
рыас, «Эллэй Боотур» Муус 
дыбарыаһа… аһыллыбыттара.

— Георгий Русланович, 
биһиги бастакы президем-
мит туһунан өссө тугу этиэх-
хин сөбүй?

— Михаил Ефимовиһы кытта 
бастакы билсиһиим 1996 сылла-

ахха «Азия оҕолоругар» этэ. Ол 
кэнниттэн спорка ситиһиилэрим 
биир-биир кэлэн испиттэ-
рэ — Россия чемпиона, Европа 
кыайыылааҕа, Олимпиада при-
зера…

Михаил Ефимович, эппитим 
курдук, инникини өтө көрөн 
сайдыыга, үүнүүгэ, ситиһиигэ 
талаһара, элбэҕи былаанныыра. 
«Азия оҕолоро» сылтан сыл ах-
сын кэҥээн, сайдан, билигин аан 
дойду билинэр күрэхтэһиитэ 
буолла. Холобур, бастакы 
оонньууга аҕыс дойду эбит 
буоллаҕына, алтыс оонньуулар-
га — 32 дойду спортсменнара 
күөн көрсүбүттэрэ. Ити курдук, 
сырыы ахсын таһыма улаатан 
иһэр. Ол кэнниттэн спорт ми-
нистринэн да үлэлиир кэммэр, 
Михаил Ефимовичтыын көрсөн 
кэпсэтэр этибит. Наар, саха 
спордун хайдах сайыннарыахха 
сөбүй диэн ырытыһарбыт.

— Быйыл биһиги Дьо-
куускайбытыгар «Азия 
оҕолорун» ахсыс оонньуулара 
ыытыллар…

— Россияны ылан көрдөххө, 
2024 сылга икки улахан но-
руоттар икки ардыларынааҕы 

күрэхтэһии ыытыллар. Баста-
тан туран, спорт 24 көрүҥэр 
күрэхтэһиилээх «Азия оҕолоро», 
быйылгы оонньууга, мин би-
лэрбинэн, билиҥҥитэ 20 дойду 
кыттарын биллэрдэ.

Иккис улахан күрэхтэһии 
«Доҕордоһуу» оонньуу, 
Москваҕа уонна Екатерин-

хаартысканан кэпсиибитхаартысканан кэпсиибиттүһүлгэ дуораана түһүлгэ дуораана 

Өáүãýáèò үãýһèí ñөðãүòýí 

Олунньу 13 күнэ — Төрөөбүт төрүт тыл 
уонна сурук-бичик күнэ. Г. И. Чиряев 
аатынан Бүлүү 1-кы №-дээх оскуолатыгар 

сахалыы өбүгэ оонньууларыгар күрэхтэһии буолла. 
5–11 кылаастартан биирдии оҕо күөн көрүстэ. 
Уопсайа оскуола үрдүнэн 13 оҕо кытынна. Оҕолор 
бөлөҕүнэн арахсан, ойбонтон уулааһын, көтөх 
ынаҕы туруоруу уонна тутум эргиирэ көрүҥнэргэ 
күрэхтэстилэр.

Бу сахалыы оонньуулары 
Аммосова Ирина Михайлов-
на, төрүт култуура учуутала 
көҕүлээһининэн уонна физкулту-
ура учууталлара иилээн-саҕалаан 
ыыттылар.

Күрэс туһунан Ирина Михай-
ловна бу курдук кэпсээтэ:

— Бу маннык өбүгэ оонньу-
утун биһиги оскуолабытыгар 
2015 сылтан, олунньу 13 күнүгэр 
саха тылыгар анаммыт нэдиэлэҕэ 
ыытабыт. Үүнэр көлуүөнэ ычча-
ты, оскуола оҕотун эт-хаан сай-
дыытыгар оҕо чэгиэн-чэбдик, 
доруобай, таһаарыылаах үлэни 
кыайар, дойдутун харысты-
ырга бэлэм, өй-санаа, күүс-
уох өттүнэн эргиччи сайдыы-
лаах буола үүнэрин ситиһии, 
иитии сыаллаах-соруктаах 
үлэлиибит. Кылаас салайаач-
чылара, үөрэнээччилэр бары бу 

тэрээһиҥҥэ көхтөөхтүк кыт-
таллар, бириистээх миэстэҕэ 
тиксэн сүрдээҕин үөрэллэр.

Бу күрэххэ тутум эргиири-
гэр Егоров Аян (7 “б” кылаас 
үөрэнээччитэ) саамай элбэхтик 
эргийдэ.“Ойбонтон уулаһыҥҥа”, 
бу үс куонуһу ылан Мусин Дамир 
(8 “в” кылаас), “көтөх ынаҕы туру-
оруу” күрэҕэр Васильев Максим 
(10 “в” кылаас) рекорд оҥордулар. 
Бу үс сахалыы көрүҥҥэ оҕо 
күүстээх, кыахтаах буоллаҕына, 
бу күрэхтэргэ кыайар-хотор. Ин-
никитин ситиһиини баҕарабын.

Мусин Дамир, 11-с кылаас 
үөрэнээччитэ:

— Күрэхтэһии 
тыҥааһыннаахтык барда. Кыт-
тааччылар күүстээхтэр эбит. 
Кыайыыга эрэллээх этим. Инни-
китин элбэхтик ыытылларыгар 
баҕарабын.

“Àçèÿ îҕîëîðóí” 
ûìûûòà – Ìîҕîòîé

Кини «Азия оҕолоро» 
ымыыларын талыы күрэҕэр 
кыттан финалга тахсан, онно 
кыайан, Моҕотой – оонньуу 
волонтерскай корпуһун ымыы-
та буолла. Билинҥи да, урукку 
да көлүөнэ оҕолор моҕотойу 
кытта сырсыбатах оҕо сааска 
суоҕа буолуо, көһүннэ да эк-

кирэтиэх, сүүрүөх-көтүөх, үө-
рүөх санаа кэлэрэ ураты алып-
таах буолара.

Хаартыскаҕа: Моҕотой хаар 
оҥоһугун таһыгар ааптардар 
Туйаара Тордуянова уонна 
Геннадий Оллонов, Бороҕон.

«Дьулурҕан».

Îëèìïèéñêàé ÷åìïèîí êөҕүëýýһèíèíýí…

Один великий 
спортсмен 
способен 

принести своей стране 
славу и уважение 
со стороны миллиардов 
людей планеты, 
которую не способны 
сотни искушнейших 
дипломатов.

Маҥнайгы Олимпийскай чем-
пиоммут Р. М. Дмитриев көнө 
майгылаах, чиэһинэй кутта-
ах киһи этэ. Кини, спорт эйгэти-
гэр „нахлебниктар“ наһаа элбэ-
этилэр диирэ. Роман Михайло-
вич Саха Республикатын спор-
ка министерствотыгар бэрт кыл-
гастык, 2002–2003 с. с. үлэлээтэр 
да, элбэх баҕа санаалааҕа…

Роман Сахааччалыын биир-
гэ үөрэммит кэмин: „Мин ба-
стаан Чурапчыга кэлэрбэр, Са-
хаачча айылҕаттан уһулуччу та-
лааннаах буоларын туһунан ту-
стууну таптааччылар олус элбэх-
тик кэпсэтэллэрэ, сөҕө-махтайа 
көрөллөрө,“ — диэн „талааны“ 
ойуччу туппут.

Роман Михайлович 
1986–90 с. с. Саха АССР көҥүл 
тустууга старшай тренеринэн 
үлэлээбитэ. Кини, эмиэ олимпий-
скай чемпион, оччотооҕута Со-
ветскай Союз көҥүл тустууга тре-
нерэ И. С. Ярыгинныын Миха-
ил Ефимович Николаевы көрсөн 
кэккэ боппуруостары кэпсэппит-
тэрэ: „Роман вместе Иваном Яры-
гиным заходили на прием к Пре-
зиденту республики и ходатай-

ствовали о строительстве Дворца 
спорта в г. Якутске, реконструк-
ции стадиона. Одним из его про-
ектов был создание Центра Олим-
пийской подготовки в городе, ко-
торое так и не было реализовано 
по определенным причинам. Как 
упоминал Софрон, именно с по-
дачи Романа вспомнили и Нико-
лае Тарском и Николае Захарове“. 
[Наука побеждать, 2013].

Роман Михайлович баҕа санаа 
бырайыагын „Центр Олимпий-
ской подготовки“ курдугу биһиги 
Амматааҕы ДЮСШ-тан туспа, 
иккис хайысханы тэрийэ сатаа-
быппыт. Онно төрүөтүнэн Чарльз 
Дарвин 1884 с. этэн хаалларбыт: 
„Дикардар биир холуста кыһыл 
таҥаһы буллахтарына, уон аҥы 
үллэстэн сайдыбаттар“, — диэн 
сэрэтиитэ буолбута.

Ол курдук, оҕолорбутун спорт 
уонча көрүҥүгэр эрчийэммит, 
күүспүтүн-кыахпытын өһүлэрбит 
баар суол. Бу кыһалҕаттан 
төлөрүйэн, Роман Михайло-
вич санаатын олоххо киллэ-
рэн, аҥардас биир көрүҥүнэн, 
көҥүл тустуунан эрэ дьарык-
тыыр сыаллаах анал оскуоланы 

аһан үлэлэтэргэ, оннооҕор Пре-
зидент ыйааҕын таһааттара сыл-
дьыбыппыт.

УКАЗ Президента Республики 
Саха (Якутия) 

Поддержать инициативу Ам-
гинского, ˂…˃ улусов и открыть:

2.1. Пансион под патрона-
жом главы администрации улу-
са, занимающихся в детско-
юношеской школе. ˂…˃ 

Президент РС (Я М. Никола-
ев. 3 февраля 1999 года, № 672 г. 
Якутск.

Ол гынан баран, хомойуох 
иһин, Амматааҕы ДЮСШ сорох 
тренердэрэ бастаан өйөөн баран, 
„Алексеев Соморсуҥҥа аһаары 
гынна“ диэн, улуус депутатта-
рын утары туруоран уонна Пре-
зидент быыбара саҕаланан, олох-
хо киирбэтэҕэ…

Онон, М. Е. Николаев өйүү 
сатааһыныттан биһиги, амма-
лар „кылгас санаабытыгар“ тэп-
тэрэн мүччү туттубут буол-
лахпытына, уус алданнар эр-
дээхтик, уһаппакка Президент 
дьаһалыгар тирэхтэммиттэ-
рэ: „Уус Алдан Мындаабаты-
гар „Олимпийскай дэриэбинэ“ 

(пансион — М. А.) үлэҕэ киир-
битэ. 1999 сыл күһүнүгэр „Сель-
хозтехника“ эргэ мас хонтуо-
ратыгар 200 оҕо 31 улуустан, 
Красноярскай кыраайтан кэлэн 
70 киһилээх пед-кэллэктииптээх 
оскуола аһыллыбыта“. [„Кыым“, 
2018 с. кулун тутар 8 к.] 

Ити, биһиги, 25 сыллааҕыта 
„сэрэммит хайдыһыыбытын“ 
мындаабалар таһаарбакка, 
ситиһиилээхтик үлэлии олорол-
лор.

2024 сылтан спорду салайыыга 
уларыйыы киириэхтээх. В. В. Пу-
тин соторутааҕыта Госдумаҕа 
„Спорт сокуонун“ ылыналлары-
гар сорудах биэрдэ. Бу сокуоҥҥа: 
„Любительскай спорт“, „Клуб-
най спорт“, „Маассабай (чэб-
дигирдэр) спорт“ хайысхалара 
көрүллэрэ сабаҕаланар.

Биһиги, аммалар, салайар 
үлэҕэ уларыйыылары бэлэмнээх 
көрсөөрү, Саха Республикатын 
спорка министерствотын кыт-
та: Амма, Чурапчы, Таатта улу-
устарын хабар „Молодежь доли-
ны Амги“ любительскай спортив-
най обществоны („Урожай“ ДСО 
курдук) тэрийиигэ үлэлэһэ сыл-
дьабыт.

Михаил АЛЕКСЕЕВ.
Амма — Мээндиги.

Егоров Аян, 7-с кылаас 
үөрэнээччитэ:

— Мин спордунан кыра эр-
дэхпиттэн дьарыктанабын. Бу 
күрэххэ тутум эргииригэр бэйэбэр 
рекорд оҥордум. Уопсай түмүккэ 
кыайыылааҕынан таҕыстым. 
Кыайыыга эрэллээх этим. Спор-
дунан дьарыктаныҥ — күүстээх, 
кыахтаах буолуоххут.

Биир интэриэһинэй 
түгэнинэн, күрэскэ 2 кыыс кы-
тынна: 5 кылаастан Алексеева 
Амелия уонна Алексеева Даяна, 
7 кылаастан.

Бөлөҕүнэн 1–2-3 миэстэлэри 
таһаардылар. 5-с кылаастар орто-
лоругар 1-кы миэстэни Алек-
сеева Амелия, 6–7 кылаастар-
га 1-кы миэстэни Егоров Аян, 
8–9 бөлөхтөргө 1-кы миэстэни 
Павлов Петя уонна 10–11 кылаа-
стар ортолоругар 1-кы миэстэни 
ылла — оскуола выпускнига Му-
син Дамир. Олус сэргэх тэрээһин 
буолан ааста.

Интервьюну ыллылар: 
Юлиана ТОМСКАЯ, 
Саина АЛЕКСЕЕВА, «Ориентир” 
медиа-киин 
эдэр кэрэспэдьиэннэрэ, 
Г. И. Чиряев аатынан 
Бүлүү 1-кы оскуолата.

Туйаара Мүрү 2 №-дээх оскуолатын 2018 
сыллаахха кыһыл көмүс мэтээлинэн, 
ЕГЭ-ҕэ нуучча тылыгар 100 баалы ылары 

ситиспитэ, ол билигин да хатылана, ылылла илик 
ситиһии. Ураллааҕы юридическай университекка 
үөрэммитэ, юстиция салаатыгар. 


